“La Esperanza y Cia., SA” faktoria eraistea

Proiektu honetan “La Esperanza y Cia. S.A.” faktoria ohiaren eraikin eta

instalazio guztiak, zorupeko sare eta instalazio guztiak barne, eraitsi dira.

Jarduera honekin, lehenik eta behin, ingurune degradatua berreskuratu nahi
izan da eta, bigarrenez, eskualdeko enpresa-sareari begira, enpresa eta
berrikuntza-ekimen berrien sustapen-poloa sortzeko instalazioak koka
daitezen lursaila prestatu da. Bigarren fasea ez dago EGEFen eragiketan
sartuta, baina Lea-Artibaiko eskualdean “Lehiakortasun eta Berrikuntza

Gune” bihurtu da eta jada jardueran dihardu.

Erabilerarik ez zuen enpresa eraitsi eta, ondoren, espazio degradatua
berreskuratzeari esker, udalerriko pertsonen bizi- eta ingurumen-kalitatea

hobetu da eta eskualdeko garapen ekonomikoa sustatu ere bai.

Lanak gaikako eraispena eginez gauzatu dira eta materialak hautatu dira,
zabortegi berezian bota eta, gero, birziklatzeko. Era berean, eraikinen
zolatak eta zimenduak eraitsi dira. Lanak amaitutakoan, obrek eragindako
gainazalaren garbiketa orokorra egin da eta kaltetutako elementuak

konpondu dira.

